
Angallatinut 6 meterit sinnerlugit angissusilinnut qaleralittassiissutit pillugit § 
37 -mut apeqquteqaammut akissut 

Inatsisartut suleriaasianni § 37, imm. 1 naapertorlugu aqutsiveqarfinni Upernavimmi, 
Uummannami Qeqertarsuullu Tunuani angallatinut 6 meterit sinnerlugit angissusilinnut 
qaleralittassiissutit pillugit Naalakkersuisunut apeqquteqarputit. Apeqqut uannut akisas
sanngorlugu innersuussutigineqarpoq. 

Apeqqut: 
1. Avannaani qaleralinnut aqutsisoqarfimmi Upernavimmi, Uummannami, Kiisalu 

Diskobugt-imi ukiumut pisassat qaleralittassat qaffanneqarnikuupput, 6-meter 
sinnerlugu angallatilinnut pisassaat suli qaffanneqanngitsut aalisariutaatilinnik 
oqaatigineqaqattaarput kvote-t angallataatilinnut qaffanneqarpaat? Imaluunniit 
qaffanniarneqarpaat? Aammalu tamanna qaqugu pissava? 

2. Aalisariutinut 6-meteri sinnerlugu angissusilinnut pisassat amigartut tunniunne
qarsimasut qaqugu aaqqinneqassappat? 

Akissut: 
1)-imut 
Eqqorpoq 2014-imi aqutsiveqarfinni Upernavimmi, Uummannami Qeqertarsuullu Tunua
ni sinerissap qanittuani qaleralittasseeqqinnerit taamaallaat umiatsiaararsortunut tun
niunneqarmata. Tamanna peqquteqarpoq 2013-imi umiatsiaararsortunut pisassiissutit 
annikippallaarlutik sukkavallaamik aalisarneqarsimammata. Akerlianik angallatinut 6 me
terit sinnerlugit angissusilinnut pisassiissutit eqqarsaatigalugit taamaassimanngilaq . 
Ineriartorneq malinnaaviginiarlugu, tassalu aalisarneq tunitsiveqarnerlu tunngavigalugit 
sinerissami ataavartumik aalisarneq aamma suliffissaqartitsiniarneq eqqarsaatigalugit 
umiatsiaararsortunut pisasseeqqittoqartarnera isiginiarlugu Naalakkersuisut aalaja
ngerput aqutsiveqarfinni taakkunani pingasuni umiatsiaararsortunut pisassiisarnerit 
2013-imut naleqqiullugit ukiortaamiit nalimmassarniarlugit. 

2)-mut 
Aqutsiveqarfinni Upernavimmi, Uummannami aamma Qeqertarsuup Tunuani angallatit 6 
meterit sinnerlugit angissusilinnut pisassiissutit annertussusaat pillugu atuuttuusunut 
aaqqiissuteqarniarlutik Naalakkersuisut suliaqarput. Suliami matumani taamaallaat tun
ngavigineqassapput 2013-imi pisassiissutit annertussusaannut naapertuuttunngorsaaril
luni naqqiuteqarnerit. Aalajangiinissamut tunngavissiaq naatsorsuutigineqarpoq maajip 
aallartisimalernerani 2014-ir:ni suliarineqassasoq. 

